Tuduhan rasuah: ADUN Lenggeng diarah bela diri

Mahkamah Tinggi Seremban hari ini memerintahkan ADUN Lenggeng, Mustafa Salim supaya
membela diri terhadap tiga tuduhan menerima rasuah.

April lalu, Mahkamah Sesyen Seremban telah membebaskan Mustafa, 51, daripada tuduhan
tersebut tetapi pihak pendakwa merayu terhadap keputusan tersebut.

Mustafa dituduh menerima rasuah sebagai dorongan untuk mengeluarkan surat sokongan
untuk kontraktor M Manimaran, 37, bagi mendapatkan permit menjual pasir.

Pesuruhjaya Kehakiman, Ahmad Nasfy Yassin berkata pihak pendakwa telah berjaya
membuktikan prima facie terhadap ADUN tersebut.

